
੪.
ਸਾਉਣ ਮਹੀਨੇ ਵਿਚ ਹੋਈਆਂ ਬਾਰਸ਼ਾਂ ਕਾਰਨ ਰਾਜੇ ਦੀ ਰਖ਼ ਵਿਚ ਘਾਹ ਹਰਿਆ ਹੋ ਗਿਆ। ਭਾਵੇਂ ਰੁਖ਼ ਤੋਂ ਪਾਰ ਰਾਜੇ ਦੀ ਸੰਘਣੇ ਰੁੱਖਾਂ ਦੀ ਬੀੜ ਸੀ, ਪਰ ਰੁਖ਼ ਵਿਚ ਬਹੁਤੇ ਮਲੇ ਅਤੇ ਝਾੜੀਆਂ ਹੀ ਨਜ਼ਰੀਂ ਆਉਂਦੇ । ਟਾਂਵੇ ਟਾਂਵੇਂ ਛਿਛਰੇ ਦੇ ਰੁੱਖਾਂ ਤੋਂ ਇਲਾਵਾ, ਨਿੱਕੀਆਂ ਨਿੱਕੀਆਂ ਛਪੜੀਆਂ ਸਨ, ਜੋ ਮੀਂਹ ਦੇ ਪਾਣੀ ਨਾਲ ਭਰੀਆਂ ਹੋਈਆਂ ਸਨ । ਖੇਰੂ ਅਤੇ ਬਰਕਤੇ ਇਤ ਰੱਖ ਹੇਠ ਬੈਠੇ ਹੋਏ ਸਨ । ਖੈਰੂ ਦਾ ਡਬੂ ਆਪਣੇ ਅਗਲੇ ਪਹੁੰਚਿਆਂ ਉਤੇ ਬੂਰਾ ਰਖੀ ਘਰਕ ਰਿਹਾ ਸੀ । ਖੈਰੂ ਹਥਲੇ ਦਾਤਰ ਨਾਲ ਛਿਛਰੇ ਦੀ ਇਕ ਟਾਹਣੀ ਦੇ ਬੋ ਮਤਲਬ ਹੀ ਟੋਟੇ ਟੁੱਕੀ ਜਾਂਦਾ ਸੀ । ਬਰਕਤੇ ਨੇ ਛਿਛਰੇ ਦੇ ਤਨੇ ਨਾਲ ਢਾਸਣਾ ਲਾਇਆ ਹੋਇਆ ਸੀ ਅਤੇ ਠੋਡੀ ਨੂੰ ਸਜੀ ਹਥੇਲੀ ਉਤੇ ਬੰਮ, ਅਰਕ ਨੂੰ ਪਟ ਦਾ ਆਸਰਾ ਦੇ, ਗੁਸੇ ਵਿਚ ਮੂੰਹ ਸਜਾਈ ਬੈਠੀ ਸੀ। ਦੋਵਾਂ ਦੇ ਰਲਵੇਂ ਮਿਲਵੇਂ ਇੱਜੜ ਮਲ੍ਹਿਆਂ ਵਿਚ ਰੁਝੇ ਹੋਏ ਸਨ।
‘ਬਰਕਤੇ !' ਖੈਰੂ ਨੇ ਹੱਥਲੀ ਸੋਟੀ ਦਾ ਕੁਤਰਾ ਕਰਨ ਪਿਛੋਂ ਅਵਾਜ਼ ਮਾਰੀ !

